
ПАЧАТАК СТАНАЎЛЕННЯ ГІСТАРЫЧНАЙ 
АДУ КАЦЫ І Ў МАГІЛЁЎСКІМ ПЕДІНСТЫТУЦЕ
Гістарычная адукацыя заусёды з’яўлялася важнай, неад’емнай част- 

кай гуманітарнай адукацыі. У адкрытым у 1913г. у Магілёве настаўніцкім 
інстытуце, ад якога вядзе свой радавод Магілёўскі дзяржаўны універсі- 
тэт, гісторыя з самага пачатку заняла прыстойнае месца ў вучэбнай праг- 
раме. Ужо пры паступленні абітурыеяты здавалі вусны іспыт па гісто- 
рыі, як і яшчэ па васьмі прадметах, і пісалі тры пісьмовыя работы. Пас- 
тупаўшыя ў гарадское пры інстытуце вучылішча таксама здавалі гісто- 
рыю і яшчэ 8 іспытаў. Самым дарагім з выпісаных інстытутам шасці 
часопісаў быў “Исторический вестник”, які каштаваў 12 руб.

Асабовы састаў служачых у інстытуце ў 1913 г. складаў 14 чалавек. 
Гісторыю і геаграфію з першага года пачаў выкладаць калежскі асэсар 
Міхаіл Рыгоравіч Руцнеў. Праваслаўны па вераспавяданню ён скончыў курс 
па гістарычнаму аддзяленню гісторыка - - філасофскага факультэта Юр’еў- 
скага універсітэта і з 16 верасня 1910 г. паступіў на службу. У імянных 
спісах 1914 і 1916 гг. “наяўнага саставу служачых, якія ў выпадку заслугі 
маглі атрымаць узнагараду,” значьщца і М.Р. Руднеў. У верасні 1918 г., на 
вялікі жаль ён памёр. Замест яго ў штат быў прыняты Яўген Іосіфавіч Быч- 
коў, які ў буцучым стане наступным кіраўніком інстытута [2].

Рэвалюцыя 1917 г. прывяла да велізарных сацыяльных пераўтварэн- 
няў у грамадстве. Рэфармаванне не абыйшло і сферу адукацыі. Магілёўскі 
настаўніцкі інстытуг напрыканцы 1918г. быў пераўтвораны. ў педагагічны 
-  вышэйшую навучальную установу з чатырохгадовым тэрмінам навучан- 
ня. Інститут меў 3 аддзяленні і рыхтаваў настаўнікаў школ першай і дру­
гой ступені, а таксама работнікаў дашкольных устаноў. Настаўнікаў для 
школ другой ступені вучылі на розных цыклах. Ў Магілёўскім педінстыту- 
це іх было пяць: фізіка-матэматычны, біялагічны, літаратурна-мастацкі, 
геаграфічны і сацыяльна-гістарычны. На ўсіх дыклах меліся агульныя прад- 
меты, сярод якіх былі і прадметы гістарычнага профілю: гісторыя навуко- 
вага светасузірання, гісторыя культуры і гісторыя сацыялізма [4, с. 36].

У наступным 1919 г. было принята рашэнне аб чарговай рэарганіза- 
цыі: педагагічныя інстытуты пераўтвараліся ў інстытуты народнай аду- 
кацыі (ІНА). У кастрычніку 1919 г. Магілёўскі ІНА быў адкрыты з чатыр- 
ма аддзеламі. Большасць паступаючых імкнулася на трэці адцзел, які 
рыхтаваў выкладчыкаў для школ ІІ-й ступені. Ён складаўся з сацыяльна- 
гістарычнага, прыродазнаўча-навуковага, фізіка-хімічнага, фізіка-матэма- 
тычнага (з верасня 1920г. -  матэматычнага) цыклаў. Большасць абіту- 
рыентаў пасту пала на сацыяльна-гістарычны цыкл 3-га аддзела. Спробы 
размеркаваць паступаўшых раўнамерна па адцзелам не ўдаліся.

Агульнай асаблівасцю вучэбных планаў усіх аддзелаў і цыклаў была 
іх шматпрадметнасць. На сацыяльна-гістарычным цыкле налічвалася 
15 агульных, 23 спецыяльныя вучэбныя курсы і работы ў майстэрнях. 
Студэнты першага аддзела праходзілі за тры гады 33 навучальныя кур­
сы. Вучэбныя планы былі нестабільнымі. У жніўні 1920 г. спецыяльная 
камісія па перагляду вучэбных планаў прыйшла да высновы, што сту­
дэнты “перагружаны слуханнем агульных прадметаў”. Савет інстытута
2-га верасня 1920 г. выключыў з ліку агульных прадметаў гісторыю на- 
вуковага светасузірання, агульную тэорыю эвалюцыі, асновы фізічнага 
і эстэтычнага выхавання, уключыў школьную гігієну раздзелам у курс 
анатоміі і фізіялогіі чалавека, а гісторыю мясцовага краю зрабіў спецы- 
яльным прадметам сацыяльна-гістарычнага цыкла [1].

Навучальны план сацыяльна-гістарычнага цыкла быў зацверджаны 
Саветам ІНА 7 верасня 1920 года. Тыднёвая нагрузка складала 36 гадзін на 
першых курсах і 34 -  на апошнім. Большая частка агульных прадметаў 
выкладалася на першых двух курсах. Спецыяльныя прадметы, работы ў 
майстэрнях і стуцыях размяркоўваліся болыл раўнамерна. На апошнім годзе 
навучання наибольшую частку вучэбнага часу займалі практычныя ўрокі.

Да агульных прадметаў на гэтым цыкле адносіліся: анатомія і фізія- 
логія чалавека, палітычная эканомія, гісторыя і тэорыя навуковага са- 
цыялізму, савецкая канстытуцыя, гісторыя культуры, педагогіка і гісто- 
рыя педагогікі, вучэнне аб працоўнай школе, школьная гігієна і замеж- 
ная мова (англійская, французская або нямецкая). Да ліку неабязковых 
агульных прадметаў адносіліся гісторыя мастацтва і гісторыя музыкі.

Сярод спецыяльных прадметаў былі: агульнае мовазнаўства, гісхорыя рус- 
кай мовы, рускай літараіуры, усеагульнай літаратуры, усеагульнай культуры, 
гістарычнай навукі, эканамічных вучэнняў філасофіі, мясцовага краю, мета- 
далогія гісторыі, сацыялогія, статысгыка, тэорыя і псіхалогія масгацкай твор- 
часці, псіхалогія дзяцей школьнагаўзросту, сацыялогія арганізацыі гаспадаркі. 
“Практычныя ўрокі” па рускай мове, гісторыі, фшасофіі і грамадскіх навуках

замацоўвалі на апошнім курсе тэарэтычныя веды сіудэнтаў. Практычная пад- 
рыхтоўка ішла таксама ў стуцыях і майстэрнях малявання і лепкі, арганізацыі 
экскурсійнай справы, выразнага чыгання [4, с. 40-41].

У ІНА з мэтай марксісцкага выхавання студэнтаў былі ўведзены агуль- 
ньм прадметы: гісторыя і тэорьм навуковага сацыялізму, савецкая кансты- 
туцыя, палітычная эканомія, вучэнне аб адзінай працоўнай школе. Пазна- 
чаныя прадметы выкладалі не камуністы, бо з ліку апошніх “не знайшлося 
жадаючых іх чытаць”. У касгрычніку 1920 г. Савет абмяркаваў пытанне аб 
увядзенні ў якасці неабавязковага прадмета “Гісторыі хрысціанства”. Толькі
з-за адсутнасці вольных памяшканняў яно было адкладзена [1].

Інстытут, нягледзячы на вельмі цяжкія фінансавыя ўмовы існавання, 
закладваў у каштарысе 1920-1921 навучальнага года вучэбныя экскурсіі 
для паглыблення атрыманых ведаў шляхам азнаямлення з помнікамі гісто- 
рыі і культуры. Каштарыс на экскурсію сіудэнтаў у Маскву не быў зацвер- 
джаны, але ў чэрвені 1921 года Савет зноў вырашыў прасіць грошы, ка- 
мандзіровачныя пайкі і асобны вагон ад Магілёва да Масквы для экскурс».

Ужо пры ўтварэнні педінсгытута ў склад супрацоўнікаў увайшлі легаігьм 
выкладчыкі навучальных устаноў Магілёва і запрошаныя з іншых гарадоў, у 
тым ліку сталічных. Усяго ў штаце магілёўскага ША згодна са спісам выклад- 
чыкаў і служачых на пачатак 1921 г. было 58 супрацоўнікаў, сярод іх 36 вык- 
ладчыкаў, з якіх 3 1 меў вышэйшую адукацыю або выраўнаваную да яе.

У інстытуце працаваў такі вядомы беларускі гісторык, архівіст і ар­
хеограф, як Д.I. Даўгяла [3, с. 11]. З 1915 года ён пражываў у г. Магілёве і 
працаваў у архіве. Дзмітрый Іванавіч далучыўся да беларускага нацыяналь- 
на-вызваленчага руху, удзельнічаў ва Усебеларускім кангрэсе 1917г.

Важнай задачай таго часу было захаванне і развіццё матэрыяльнай 
базы інстьпуга. Напрыканцы 1920 г. у сувязі з заявай М.В. Юдзеніча аб 
неабходнасці стварэння пры ІНА музея першабытнай культуры Савет 
інстьпуга рашае стварыць спецыяльную камісію па вывучэнню гэтага 
пытання. У гэты ж дзень -  21 снежня 1920 г. Савет прымае рашэнне аб 
неабходнасці выдання свайго друкаванага органа ў выглядзе бюлетэня і 
прасіць паперу на гэтую справу”.

Летам 1921 г. жыццё магілёўскага Інстытута народнай адукацыі пасту- 
пова ўваходзіла ў каляіну. Вучэбны працэс нармалізоўваўся, умацоўвалася 
матэрыяльная база. Але менавіта ў гэты час пачалася чарговая рэарганіза- 
цыя ў сістэме народнай адукацыі: Інстытуты Народнай Адукацыі (ІНА) 
пераўтвараліся або ў практычныя ІНА, або ў педагагічныя тэхнікумы.

Перспекгыва пераўтварэння ўстановы ўтэхнікум не падыходзіла ні вык- 
ладчыкам, ні студэнтам. Дзейнасць калектыва Магілёўскага інстытута

прывяла да перамогі: ён выстаяў і застаўся існаваць ў Магілёве. Але на па- 
сяджэнні 18 кастрычніка 1921 п Савет інстытута адзінагалосна (!) хадайні- 
чаў перад Губчэка аб вызваленні з-пад варты старшині Савета інстытута вык- 
ладчыка гісторыі Я.В. Бычкова. Матэрыялы справы нам, на вялікі жаль, па- 
куль недаступныя. Што стала падставай для арышту Я.В. Бычкова? Яго дзей- 
насць пазахаванні інстьпутаў Магілёве (што вельмі верашдна), ці нейкія іншыя 
прычыны, сказань цяжка. Да гонару калектыва ІНА адзначым, што нягледзя- 
чы на арышт, на гэтым Савеце Я.В. Бычкоў быў абраны, так бы мовіць завоч- 
на, на тыя кафедры, на якіх ён раней планаваў працаваць [4, с. 57-58].

Неўзабаве старшыня Савета быў вызвалены і ў практычным інсты- 
туце Бычкоў стаў першым у гісторыі нашай установы рэктарам.

У практычныя інстытуты народнай адукацыі прымаліся асобы не ма- 
ладзейшыя за 16 гадоў, і меўшыя веды ў аб’ёме праграмы школ 2-й сту­
пені. У першую чаргу прымаліся асобы, якіх прыкамандзіравалі партый- 
ныя, камсамольскія, прафсаюзныя арганізацыі, і рабфакаўцы. Апошніх 
прымалі нават без іспытаў, астатнія павінны былі паказаць мінімум ведаў 
па геаметрыі, алгебры, фізіцы, рускай гісторыі, заходняй гісторыі да XVIII 
сгагоддзя, літаратуры XVIII-XIX стагоддзяў, роднай мове, прадэманстра- 
ваць знаёмства са светам жывёл і раслін, з савецкай канстытуцыяй.

Першы год навучання ў пракгычных інстытугах быў агульнаадукацый- 
ны, другі — агульнапедагагічны. Трэці і чацвёрты гады навучання былі спе- 
цыялізаваныя. Адцзяленне сацыяльнага выхавання з трэцяга года дзялілася 
на два пададцзелы: школьны і дашкольны. Школьны дзяліўся на наступныя 
цыклы: сацыяльна-гістарычны, фізіка-матэматычны, біёлага-геаграфічны.

3 заканчэннем грамадзянскай вайны становішча вышэйшай школы 
краіны не палепшылася. Востры фінансавы, сацыяльна-эканамічны 
крызіс, узросшыя тэмпы інфляцыі паставілі многія інстытуты на мяжу 
выжывання. У ліпені 1923 г. СНК СССР прыняў дэкрэт “Аб закрыцці і 
рэарганізацыі некаторых вышэйшых навучальных устаноў”. Магілёўскі 
інстытут перадаў сваю матэрыяльную базу педтэхнікуму. Туды была 
пераведзена частка выкладчыкаў, студэнты падрыхтоўчага адцзялення 
і першага курса. Старшакурснікі атрымалі магчымасць працягнуць ву- 
чобу на педфаку Беларускага дзяржаўнага універсітэта.

У цяжкія і галодныя гады Грамадзянскай вайны калектыў інстытута 
працягваў падрыхтоўку педагагічных кадраў, а яго кіраўніцтва спрабавала 
захаваць кадры выкладчыкаў і нават развіваць матэрыяльную базу. I ў пед- 
інстытуце, і ў інстытуце народнай адукацыі рыхтавалі настаўнікаў гісторыі 
і “грамадазнаўства”. Гістарычная адукацыя ў іх займала вядучае месца. 
Такім быў пачатак станаўлення гістарычнай адукацыі ў педінстытуце.

